
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ   ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
1. Իրավական ակտի ընդունման անհրաժեշտություն
Սույն որոշման նախագծի ընդունման անհրաժեշտությունը պայմանավորված է  2 խնդիրների կարգավորման անհրաժեշտությամբ: 
1. ՀՀ կառավարության 2022 թվականի դեկտեմբերի 22-ի թիվ 2030-Ն որոշման պահանջներից, համաձայն որի «Rohde & Schwarz» գերմանական ընկերության հետ կնքված պետական կարիքների համար «ԲՏԱՆ-ԲՄԱՇՁԲ-2022/01» պայմանագրի  2022 թվականին նախատեսված (919,734 եվրոյի չափով) աշխատանքների կատարման վերջնաժամկետը երկարաձգվել մինչև 2023 թվականի հունվարի 31-ը ներառյալ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի պահանջները: Նկատի ունենալով, որ նշված աշխատանքների համար ՀՀ 2023 թվականի պետական բյուջեի «ՀՀ տարածքում բազային և շարժական ռադիոմոնիտորինգի համակարգի ներդրում» միջոցառման ֆինանսական հատկացումները նախատեսված են միայն 2023 թվականի վերջին եռամսյակում, իսկ առաջին և երկրորդ եռամսյակներում նախատեսված միջոցները՝ 220.0 մլն դրամի չափով, ուղղվելու են ծրագրի շրջանակներում ավտոմեքենաների ձեռքբերմանը, ուստի անհրաժեշտություն է առաջացել երկարաձգված աշխատանքների և ապրանքի ձեռք բերման համար պահանջվող 400,000.0 հազար դրամը  ծրագրով նախատեսված տարեկան միջոցներից չորրորդ եռամսյակից տեղափոխել առաջին եռամսյակ՝ ժամանակավորապես ազատ միջոցների հաշվին:
	2. Միաժամանակ, անհրաժեշտություն է առաջացել նաև  Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2111-Ն որոշման  մեջ կատարել տեխնիկական շտկում, որի նպատակով անհրաժեշտ է  N1 հավելվածի N 3 աղյուսակում և N1 հավելվածի N 5  աղյուսակում  «1043» «Բարձր տեխնոլոգիական արդյունաբերության էկոհամակարգի, թվայնացման և շուկայի զարգացման ծրագիր» ծրագրի «42001. Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում Ազգային վենչուրային Ֆոնդի ներդրումներ» միջոցառման աղյուսակի մեջ, որպես միջոցառման կատարող՝ «ՀՀ բարձր տեխնոլոգիական արդյունաբերության նախարարություն» բառերը փոխարինել «ՀՀ վարչապետի աշխատակազմ» բառերով:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը չի հանգեցնի 2023 թվականի պետական բյուջեի եկամուտների և ծախսերի ավելացման կամ նվազեցման:
       3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
Որոշման նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժային և բազային ռադիոմոնիթորինգի ժամանակակից համակարգի ներդրում:
